
Tanto ciù: che ro cian da quella parte

De sasci imbarrassaoù restava ancon,

E tanto avanti non arrivò l'arte

Ch'a poesse fâro netto comme un pion;

Ma che zà deciaræ foissan re carte

A favô dri Crestien, l'allegro son

Sentin quelli de drento, e ro sentin

Quelli de fœura, ch'eran ciù vexin.

Onde Raimondo, votto a ri compagni,

Ghe dixe: Solo noî saremmo quelli

Che se faremmo onô de chì a çent'agni,

Piggæ zà ri nemixi pre i cavelli?

Ma ro Ræ infin ghe vôze ri carcagni,

E fa dri terrapin serrâ i rastelli,

E se refugia in ærto, e forte lœugo,

Dond'o pensa tirâ in longo ro zæugo[sic].



105

Ziffr'e quattro: l'armâ tutta allantora

Entra pe re muragge, e da re porte,

Che ro fœugo e i piccoin tutto in malora

Han mandaoù quanto gh'era de ciù forte;

A tenti ven sunâ chì l'urtim'ora,

Che pâ ro giorno, e ra çittæ dra morte:

Ro sangue tra i ferîi, e i despezzæ

Corre zù comme l'ægua pe i rivæ.









FIN DRO CANTO DECIMOTTAVO.

